
Тәлімді де мәнді дәріс оқыды 

 

Қазақстан Республикасы Ішкі істер министрлігі Қостанай 

академиясының біліктілікті арттыру және қайта даярлау институты оқуға 

келген ішкі істер органдары қызметкерлеріне арналған дәріс өткізілді. 

Қазақстан Республикасы Ішкі істер министрлігі Қостанай академиясының 

біліктілікті арттыру және қайта даярлау институты қызметкерлерінің 

тәжірибелік бағытын нығайту үшін ағымдағы жылы Қостанай облысы ІІД өкілі 

полиция полковнигі Е.В.Кашарина ішкі істер органдарының жедел басқарма 

орталығының және кезекші бөлімдердің, кезекші тергеу - жедел топтарының 

қызметкерлеріне «Мемлекеттік қызметкерлердің бұқаралық ақпарат 

құралдарымен және замануи ақпараттық технологиялармен өзара байланыс» 

тақырыбы бойынша дәріс оқыды. 

Дәріс барысында Қазақстан Республикасының «Бұқаралық ақпарат 

құралдары туралы» Заңына, негізгі ұғымдарына, мәселен: 

аккредиттеу, бұқаралық ақпарат құралдары саласындағы  уәкiлеттi 

орган, бұқаралық ақпарат құралының редакциясы, журналист (бұқаралық 

ақпарат құралының өкiлi),  мерзiмдi баспасөз басылымы, ресми хабар, цензура 

және эфирге шығу т.б. тоқталды.  

БАҚ-ның атқаратын қызметі әртүрлі, аса маңыздыларына мыналар 

жатады: ақпараттық, білімдік, әлеуметтендірушілік, мүдделерді тоғыстырушы, 

саясат субъектілерінің ықпалдасуы, жұмылдыру және т.б. Қазіргі қоғамда адам 

білімнің басым көпшілігін БАҚ арқылы алады.   

Бүгінгі таңда, облыстық баспа басылымдарында тақырыптық беттер мен 

«Фемида» және «Криминал» арнаулы айдарлар әрдайым шығып тұрады.  

Ішкі істер органдарының қызметін ақпараттық қамтамасыз ету 

жағдайлары электронды БАҚ-мен  «Алау» және «Қазақстан  - Қостанай» 

жергілікті каналдардың жаңалықтар бағдарламаларында жүзеге асырылып 

тұрады. Жеті сайын қылмыстарды ашу жөніндегі оқиғалар, өткізілген 

рейдтермен операциялар туралы көрсетілімдер көрсетіледі. Сондай-ақ, 

қызметтік міндеттерін орындау кезінде ерлігімен қайсарлығымен танымал ішкі 

істер органдарының қызметкерлерімен әрдайым кездесулер, әртүрлі іс-шаралар  

өткізіліп тұрады.  

ІІО қызметкерлері полиция полковнигі Елена Кашаринаға БАҚ және 

қызмет барысында туындайтын әртүрлі  сұрақтар қойды.  Дәріс өте қызықты 

да, тартымды өтті.   

 

 

О.Уақпаева 

ҚР ІІМ Қостанай академиясының 

баспасөз қызметі  

